
1. Eventos a celebrar 
A tempada 2026/2027 será a primeira tempada completa na que a vixencia das 
licenzas federativas e o calendario oficial de competición deixarán de coincidir co 
ano natural, pasando a desenvolverse conforme ao ciclo escolar. A vixencia da 
tempada será do 1 de setembro de 2026 ao 31 de agosto de 2027. 
As probas oficiais previstas para a tempada 2026/2027 son as seguintes, sen 
prexuízo da aprobación definitiva do calendario oficial pola Federación Galega de 
Patinaxe e das adaptacións que poidan resultar necesarias por dispoñibilidade de 
sedes, criterios técnicos ou coordinación co calendario estatal. 
Como criterio xeral de planificación, procurarase que as competicións autonómicas 
oficiais rematen antes do 19 de maio de 2027, deixando marxe suficiente para a 
preparación e participación nas competicións nacionais concentradas no mes de 
xuño. Así mesmo, no calendario provisional da tempada 2026/2027 procurarase 
deixar libre a fin de semana do 30 de abril, sen programación de probas 
autonómicas oficiais. 

Proba Data / 
período Observacións 

Campionato Galego de Inline Freestyle 
Dous fins de 
semana 
completos 

Bloque 1: Classic, Classic por 
parellas, Derrapes e Speed Slalom. 
Bloque 2: Battle e Salto. O programa 
definitivo dependerá do volume de 
inscrición e da dispoñibilidade da 
sede. 

Campionato Galego de Skate Cross Un día 

Proba oficial autonómica da 
disciplina de Skate Cross. Poderá 
coincidir en fin de semana con outra 
proba compatible, pero a súa 
duración competitiva prevista será 
dun único día. 

Campionato Galego de Pump Track Un día Proba oficial autonómica da 
disciplina de Pump Track. 

Campionato Galego de Roller Freestyle - Street Un día Proba oficial autonómica de Roller 
Freestyle Street. 

Campionato Galego de Roller Freestyle - Bowl Un día Proba oficial autonómica de Roller 
Freestyle Bowl. 

Liga Galega de Patinaxe Freestyle 

A determinar 
no calendario 
oficial 
2026/2027 

Regularase polas súas bases 
específicas, podendo estruturarse 
por modalidades, por equipos ou 
mediante clasificación de clubs se 
así se aproba. 

Probas de Nivel Inline Freestyle 

Antes do 
Campionato 
Galego de 
Inline 
Freestyle 

Convocaranse preferentemente en 
Zona Norte e Zona Sur, con 
antelación suficiente ao Campionato 
Galego de Inline Freestyle. 

Probas de Nivel Roller Freestyle 

A determinar 
no calendario 
oficial 
2026/2027 

Poderán organizarse segundo 
necesidades técnicas, demanda e 
dispoñibilidade de sedes. 

Os clubs poderán propoñer datas, sedes, novas probas ou trofeos non incluídos 
inicialmente no calendario. Para a súa incorporación ao calendario oficial será 
obrigatorio presentar solicitude ao Comité Galego de Patinaxe Freestyle, indicando 
data proposta, lugar, formato, condicións técnicas da sede e necesidades de 
material. A solicitude será obxecto de análise técnica e deberá ser aprobada 
expresamente antes da súa publicación oficial. 
Na valoración das solicitudes teranse en conta, entre outros criterios, a adecuación 
técnica da sede, dispoñibilidade horaria, seguridade, accesibilidade, existencia de 
zonas de quecemento e público, servizos básicos, capacidade organizativa, 
equilibrio territorial, viabilidade económica e coordinación co calendario federativo. 

2. Afiliación de deportistas 
Para homoxeneizar as categorías co resto de probas oficiais, manteranse categorías 
equivalentes ás empregadas pola RFEP, incluíndo unha categoría MINI que 
favorece a participación dos deportistas máis pequenos. Para a tempada escolar 
2026/2027, a categoría determinarase pola idade a cumprir no ano natural 2027. 

Categoría Idade a cumprir en 2027 Ano de nacemento 
Mini 8 anos ou menos 2019 ou posteriores 
Benxamín 9-10 anos 2018-2017 
Alevín 11-12 anos 2016-2015 
Infantil 13-14 anos 2014-2013 
Xuvenil 15-16 anos 2012-2011 
Junior 17-18 anos 2010-2009 
Senior 19-29 anos 2008-1998 
Máster 30 anos ou máis 1997 ou anteriores 

A categoría que figure na licenza do deportista na primeira competición oficial na 
que participe determinará a súa participación no resto da tempada 2026/2027, salvo 
disposición específica de normativa superior ou resolución federativa aplicable. 

 

Comité Galego de Patinaxe Freestyle |  2026/2027 
 

Páxina 3 

mailto:secretaria@fgpatinaxe.gal


 
FEDERACION GALEGA DE PATINAXE 
Plaza de Agustín Díaz, 3 (Complexo Deportivo Elviña)  
15008 - La Coruña 
Teléfonos  - 981-130.994 –  981-134.183 
www.fgpatinaje.com – Email: secretaria@fgpatinaxe.gal 

Bases de competición Patinaxe Freestyle 2026/2027 

 
3. Normativa xeral 
Aplicarase o Regulamento de Freestyle vixente para cada disciplina (Inline 
Freestyle, Roller Freestyle, Skate Cross ou aquelas recoñecidas pola FGP/RFEP), 
así como todos os comunicados, actualizacións ou indicacións da FGP ou da RFEP 
que resulten de aplicación. 
Todo o non previsto nestas bases rexerase conforme ao disposto nas normas 
específicas de cada especialidade, no Regulamento Xeral de Competicións, nos 
Estatutos federativos e na restante normativa aplicable. 
Co fin de adaptar o desenvolvemento das competicións ao nivel técnico e formativo 
do ámbito galego, o Comité Galego de Patinaxe Freestyle poderá aplicar 
adaptacións ou reducións dos mínimos técnicos establecidos no regulamento 
nacional das disciplinas correspondentes. Estas adaptacións poderán referirse, 
entre outros aspectos, á altura mínima de salto por categoría, á simplificación de 
exercicios básicos en Classic ou ao mantemento de determinados derrapes ou 
elementos formativos en categorías Mini ou Promoción. 
En ningún caso estas adaptacións afectarán ao criterio xeral de avaliación e 
deberán ser comunicadas expresamente nas convocatorias oficiais de cada proba. 
O CGF poderá axustar os horarios e paróns de cada proba segundo o número de 
inscritos/as e as necesidades técnicas, evitando prolongacións innecesarias e 
garantindo a seguridade do persoal técnico, deportistas e acompañantes. Evitaranse 
paróns prolongados destinados exclusivamente a comer, debendo os equipos 
participantes e o persoal de xulgamento organizar as súas pausas internas sen que 
isto repercuta na continuidade nin na duración total da xornada, salvo que resulte 
estritamente necesario establecer unha interrupción formal por motivos 
organizativos ou de seguridade. 
Cada convocatoria deberá procurar un cronograma realista, con marxe para 
incidencias técnicas, reclamacións, cambios de quendas, entrega de resultados e 
entregas de premios. No caso de que se prevexa un risco razoable de non 
finalización da proba dentro da dispoñibilidade da instalación, a convocatoria ou a 
reunión de delegados deberá establecer criterios de continxencia aplicables de 
forma uniforme á modalidade, categoría ou bloque afectado. 
Para mellorar a coordinación xeral da tempada, o Comité poderá convocar reunións 
técnicas cos clubs ao inicio da tempada, antes da aprobación definitiva das bases 
específicas de Liga ou calendario, e ao remate da tempada para avaliación e 
propostas de mellora. Estas reunións terán carácter consultivo e non substituirán os 
procedementos formais de aprobación federativa. 

Criterios mínimos de sedes e instalacións 
As sedes das competicións oficiais deberán garantir, na medida das posibilidades da 
instalación, condicións adecuadas de seguridade, accesibilidade, superficie de 
competición, zona de quecemento, espazo para xuíces e mesa, zona de público, 
servizos básicos, evacuación, asistencia sanitaria e dispoñibilidade horaria 
suficiente. 
Cando a proba se celebre nunha instalación privada ou de acceso non xeneralizado 
aos clubs, deberanse establecer condicións que garantan a igualdade de 
oportunidades, tales como franxas de adestramento aberto, información previa 
suficiente sobre a superficie ou circuíto, e criterios obxectivos de uso da instalación 
antes da competición. 
As entregas de premios deberán planificarse preferentemente ao final de cada 
bloque competitivo ou en pausas previstas. Sempre que a instalación o permita, 
realizaranse nunha zona diferenciada da pista de competición para evitar 
interrupcións, enfriamento dos deportistas ou alteración do horario deportivo. 
Material federativo 
Cando exista material federativo dispoñible e tecnicamente axeitado para unha 
proba, como solo específico para Derrapes ou rampas e elementos para Skate 
Cross, procurarase a súa utilización nas competicións oficiais, sempre que sexa 
viable por transporte, montaxe, seguridade, mantemento e autorización federativa. 
A solicitude, cesión, recollida, custodia, montaxe, desmontaxe e devolución do 
material federativo rexerase polos criterios administrativos e organizativos que 
determine a FGP ou o órgano competente, podendo esixirse acta de entrega e 
devolución cando proceda. 

4. Normas específicas 
Classic 
• A música deberá enviarse en formato .mp3, identificada co nome do deportista 
seguido do nome do club. 
• O arquivo deberá estar recortado á duración regulamentaria da rolda. 
• Os arquivos que non cumpran estes requisitos (formato incorrecto, nome mal 
identificado ou non recortados) serán notificados para a súa corrección. 
• Se non se corrixen dentro do prazo establecido na convocatoria, considerarase 
equivalente a recibir a música fóra de prazo, aplicándose a penalización prevista. 

Salto 
• Categorías MINI e Benxamín: será obrigatorio o uso de casco e muñequeiras. 
• Categorías superiores: será obrigatorio o uso de muñequeiras e altamente 
recomendable o uso de casco. 

Roller Cross 
• Será obrigatorio o uso de casco, muñequeiras e xeonlleiras, sen prexuízo das 
proteccións adicionais que poidan indicarse na convocatoria da sede. 
• A convocatoria ou as bases específicas da Liga deberán clarificar, cando proceda, 
a composición mínima dos equipos, límites de participación por deportista, 
penalizacións por equipo incompleto, DNS, DNF, descualificacións, 
incomparecencias e criterios de desempate. 
Pump Track, Skate Cross e Roller Freestyle 
• Será obrigatorio o uso de casco, códeas, muñequeiras e xeonlleiras. 
• Nas probas de Street será tamén obrigatorio o uso de espinilleiras, salvo no caso 
de probas de promoción, onde serán optativas pero altamente recomendables. 
• Nas probas realizadas sobre asfalto recoméndase o uso de prendas resistentes á 
abrasión, como pantalóns longos de tecido vaqueiro ou similar. 
Calquera cambio sobre estas normas específicas por motivos de seguridade ou 
organización será contemplado na convocatoria particular da proba e terá validez 
unicamente para esa competición. 

5. Inscrición 
Para poder participar nas competicións oficiais da FGP serán requisitos 
indispensables: 
• No caso de nacionais ou estranxeiros residentes en España, contar con licenza 
autonómica en vigor da tempada 2026/2027 e cumprir a idade correspondente a 
cada competición. 
• No caso de estranxeiros non residentes en España, contar cunha licenza do seu 
país que inclúa seguro deportivo válido para España. Se non existise a disciplina 
recoñecida como tal, deberán presentar un seguro deportivo específico que cubra a 
súa participación. 
• Contar co consentimento por escrito do responsable do Comité ou Federación da 
súa comunidade autónoma, para deportistas nacionais ou estranxeiros residentes 
en España que non teñan licenza galega. 
• Inscribirse en tempo e forma na proba, circuíto ou trofeo e aboar os custos 
correspondentes, se os houbese. 
As inscricións estarán suxeitas aos prazos e instrucións indicados na convocatoria 
de cada proba. En función da capacidade organizativa, poderá limitarse a 
participación a un mínimo ou máximo de competidores, se fose necesario. 
As inscricións deberán realizarse, con carácter xeral, a través da Intranet oficial da 
Federación Galega de Patinaxe, indicando de forma obrigatoria a relación de 
deportistas inscritos e os delegados/as que acudirán presencialmente a cada proba. 
No caso de clubs que non conten con ficha galega ou non teñan acceso á intranet, a 
inscrición efectuarase a través do correo oficial do Comité Galego de Patinaxe 
Freestyle, seguindo as instrucións específicas da convocatoria. 
Prazos, listaxes e subsanación 
As convocatorias deberán procurar un peche ordinario de inscrición con marxe 
suficiente para a revisión documental, elaboración de horarios, comprobación de 
categorías, revisión de aptos e publicación de listaxes. Como criterio xeral, 
procurarase que o peche ordinario se produza cunha antelación mínima de 7 días 
naturais respecto ao inicio da competición, salvo que a convocatoria xustifique outro 
prazo. 
Finalizado o prazo ordinario, publicarase unha listaxe provisional de inscritos, 
abríndose un prazo de subsanación para corrixir erros materiais en inscricións xa 
presentadas, tales como datos persoais, categoría, club, modalidade, equipo, 
licenza, apto ou identificación de delegados. Este prazo non terá por finalidade 
incorporar novas inscricións ordinarias fóra de prazo salvo erros axenos ós propios 
clubes como fallo da propia intranet ou no proceso de inscrición. 
Resoltas as subsanacións, publicarase a listaxe definitiva, que servirá de base para 
horarios, ordes de saída, distribución de grupos e demais documentación técnica da 
competición. 
Excepcionalmente, o Comité poderá admitir inscricións extraordinarias fóra de prazo 
ata 24 horas antes do inicio da competición, sempre que exista viabilidade técnica e 
que a inscrición non altere horarios, categorías, grupos, ordes de saída nin o normal 

desenvolvemento da proba. Esta inscrición poderá estar suxeita ao recargo ou 
sanción económica que corresponda segundo a normativa federativa aplicable e 
deberá ser solicitada e xustificada por escrito. 
Non se admitirá a participación de quen non cumpra estes requisitos dentro dos 
prazos previstos en cada convocatoria, listaxe definitiva ou resolución expresa do 
Comité. 

 
6. Equipación 
Os deportistas deberán levar, de forma inescusable, a indumentaria oficial do club 
co que se inscriban, tanto durante as probas como na zona de quecemento e no 
pódium. 
Na modalidade de Classic poderá empregarse o vestiario necesario para a rolda, 
pero no pódium será obrigatorio vestir a indumentaria oficial do club. 
Nos pódiums non se poderán usar elementos publicitarios como patíns extra, lonas, 
bandeiras ou carteis. Só se permitirá subir cos patíns postos nos pés e coa cabeza 
descuberta, con casco ou cunha gorra sen marcas ou coa do propio club. 
Os clubs deberán enviar ao Comité unha fotografía da súa indumentaria oficial antes 
de que remate o período de inscrición da primeira proba na que participen con ela. 
Probas individuais 
En competicións individuais, os deportistas deberán levar calquera das pezas 
identificativas da indumentaria oficial do club remitida previamente, non sendo 
necesario que todos os membros do club vaian exactamente iguais. 
Probas por equipos 
En competicións por equipos, todos os integrantes deberán levar a mesma 
indumentaria oficial, garantindo uniformidade durante o desenvolvemento da 
modalidade e na entrega de premios. 

Clubs con varias equipacións 
Se un club posúe dúas ou máis indumentarias oficiais, deberá comunicalo 
previamente ao Comité. Para certas probas poderá esixirse o uso da mesma 
equipación en todos os deportistas do club. Esta norma poderá ser flexible en 
competicións con formato OPEN. 

7. Delegados/as e adestradores/as 
Só os delegados/as con licenza habilitada pola FGP poderán realizar as funcións de 
delegado/a. A licenza de delegado/a non é compatible coa de deportista ou 
adestrador/a na mesma competición, segundo o artigo 70 do Regulamento Xeral de 
Competicións da RFEP. 
Só os adestradores/as ou monitores/as con licenza habilitada pola FGP poderán 
entrar en pista e ocupar a zona reservada para adestradores. Unha persoa pode ter 
licenza de adestrador/a e deportista do mesmo club na mesma competición e 
realizar ambas funcións. Se fose obxecto dunha sanción disciplinaria, dita sanción 
estenderase a ambas funcións mentres non se cumpra a sanción imposta. 
Para poder participar en competicións autonómicas, todos os clubs deberán contar 
cun delegado/a con licenza homologada. Isto non obriga a que esta figura deba 
estar presente durante todo o transcurso da proba, salvo que a convocatoria indique 
o contrario. 
Os delegados/as deberán empregar as canles oficiais previstas para consultas, 
subsanacións, reclamacións ou comunicacións durante a competición, respectando 
en todo momento as zonas delimitadas, a mesa de competición e as indicacións do 
Xuíz Principal ou da organización. 

8. Dereitos de arbitraxe 
O dereito de arbitraxe de xuíces e técnicos, incluído speaker, estará fixado segundo 
a circular común de honorarios e formación vixente de Patinaxe Freestyle da FGP. 
Para exercer calquera destas funcións, incluído speaker, será preciso contar coa 
licenza axeitada. 
O CGF determinará o número de xuíces por proba ou modalidade segundo o 
volume de participación, relevancia da proba e necesidades técnicas da 
competición. 
A designación comunicarase coa antelación que resulte posible e, con carácter 
xeral, procurarase facelo con polo menos 15 días de antelación. A renuncia fóra de 
prazo sen causa xustificada poderá implicar perda de prioridade en futuras 
designacións e, de ser o caso, comunicación aos órganos de Competición e 
Disciplina da FGP. 
Nos Campionatos Galegos procurarase contar, cando exista dispoñibilidade e 
viabilidade económica, con polo menos un xuíz/a de ámbito nacional ou unha figura 
técnica de referencia que poida reforzar a supervisión, coordinación e 
homoxeneización de criterios do panel arbitral. 

 

Comité Galego de Patinaxe Freestyle |  2026/2027 
 

Páxina 9 

mailto:secretaria@fgpatinaxe.gal


 
FEDERACION GALEGA DE PATINAXE 
Plaza de Agustín Díaz, 3 (Complexo Deportivo Elviña)  
15008 - La Coruña 
Teléfonos  - 981-130.994 –  981-134.183 
www.fgpatinaje.com – Email: secretaria@fgpatinaxe.gal 

Bases de competición Patinaxe Freestyle 2026/2027 

 
9. Incomparecencias 
O deportista que, tras realizar a inscrición para unha proba, desexe retirarse deberá 
informar ao Comité Galego de Patinaxe Freestyle con, polo menos, 48 horas de 
antelación ao inicio da competición. 
Se a retirada se produce despois dese prazo, esta só será aceptada en condicións 
excepcionais. Tras examinar os motivos e a documentación xustificativa achegada, 
se se considera inxustificado o motivo da retirada, darase curso aos órganos de 
Competición e Disciplina da FGP para a súa resolución. 
En competicións por equipos, un equipo que formalizase a súa inscrición non pode 
retirarse da competición salvo causa xustificada. Se un equipo previamente inscrito 
se retira ou non se presenta a unha competición ou parte desta, darase curso aos 
órganos de Competición e Disciplina da FGP, salvo que xustifique a ausencia e esta 
sexa admitida. 

10. Ranking absoluto 
Poderase establecer un ranking dividido entre SUB-15 e ABSOLUTO, por 
modalidade e sexo cando proceda, co obxectivo de determinar ordes de saída, 
composición de grupos ou criterios de ordenación nas competicións nas que 
colabore directamente a FGP. Este ranking non terá necesariamente a 
consideración de circuíto nin implicará premio final, salvo que así se estableza 
nunha convocatoria ou bases específicas. 
O ranking actualizarase coa celebración das competicións oficiais que se 
determinen e poderá publicarse periodicamente mediante comunicado do Comité 
Galego de Patinaxe Freestyle. Cando coincidan varias competicións nun mesmo 
período, as ordes de saída poderán realizarse coa última actualización dispoñible, 
aínda que non estivese publicada como versión trimestral. 
O sistema de puntuación aplicable ao ranking será determinado polo Comité en 
función da relevancia da proba, modalidade e normativa vixente, procurando manter 
criterios transparentes, homoxéneos e comunicados con antelación. 

 

Comité Galego de Patinaxe Freestyle |  2026/2027 
 

Páxina 10 

mailto:secretaria@fgpatinaxe.gal


 
FEDERACION GALEGA DE PATINAXE 
Plaza de Agustín Díaz, 3 (Complexo Deportivo Elviña)  
15008 - La Coruña 
Teléfonos  - 981-130.994 –  981-134.183 
www.fgpatinaje.com – Email: secretaria@fgpatinaxe.gal 

Bases de competición Patinaxe Freestyle 2026/2027 

11. Eventos 
11.1 Campionato Galego de Inline Freestyle 
O número mínimo de deportistas para a realización do Campionato Galego nunha 
categoría será de 3 participantes. No caso de que unha categoría non acade o 
mínimo en cada modalidade, poderá unirse a outra ou outras, ou poderá 
determinarse a competición de forma mixta. Queda ao criterio do Comité e do Xuíz 
Principal decidir como proceder. 
Convocaranse as modalidades de Classic, Classic por parellas, Battle, Speed 
Slalom, Salto e Derrapes, podendo convocarse tamén Team Battle e/ou Team 
Speed cando a planificación técnica e horaria o permita. 
Para os tres primeiros postos en cada categoría entregarase medalla no pódium 
correspondente, podendo a organización completar a entrega con trofeo e/ou 
diploma. Os deportistas de categorías unidas por non acadar o mínimo recibirán o 
premio pola categoría resultante da unión. 
Será obrigatorio ter realizado, polo menos, unha proba de nivel, acadando o nivel 2 
da disciplina na que se queira competir, cando así se estableza nas condicións de 
participación da tempada. 
O Campionato Galego de Inline Freestyle organizarase preferentemente en dous 
fins de semana completos, co obxectivo de mellorar a planificación horaria, reducir a 
saturación de deportistas e familias e garantir a correcta finalización das 
modalidades. 
A distribución inicial recomendada será a seguinte: primeiro bloque, Classic, Classic 
por parellas, Derrapes e Speed Slalom; segundo bloque, Battle e Salto. A 
convocatoria poderá adaptar esta distribución por causas xustificadas de inscrición, 
sede, persoal técnico, dispoñibilidade horaria ou coordinación co calendario 
autonómico e estatal. 
No caso de que só se inscriban unha ou dúas persoas nunha modalidade ou 
categoría, o Xuíz Principal poderá solicitar a realización dalgún exercicio co 
obxectivo de valorar se se cumpren os mínimos necesarios para competir en probas 
nacionais. 
Non poderán optar a participar no Campionato de España de Inline Freestyle, 
representando a Galicia, aqueles patinadores/as que non participasen no 
Campionato Autonómico correspondente, salvo causa debidamente xustificada e 
aceptada polo Comité. Tras a celebración do Campionato, a FGP remitirá ao CNIF a 
relación de deportistas autorizados a solicitar a súa inscrición nas probas estatais. 

Bases de competición Patinaxe Freestyle 2026/2027 
11.2 Campionato Galego de Skate Cross 
O número mínimo de deportistas para a realización do Campionato Galego nunha 
categoría será de 3 participantes. No caso de que unha categoría non acade o 
mínimo, poderá unirse a outra ou outras, ou poderá determinarse a competición de 
forma mixta. Queda ao criterio do Comité decidir como proceder. 
O Campionato Galego de Skate Cross organizarase nunha única proba dedicada a 
esta modalidade e cunha duración prevista dun único día de competición, sen 
prexuízo de que poidan establecerse adestramentos, montaxe ou verificacións 
técnicas previas segundo a sede. 
Poderá coincidir na mesma fin de semana con outras probas compatibles por 
instalación, seguridade e planificación horaria, sempre que se garanta que a 
competición de Skate Cross poida desenvolverse correctamente nun único día. 
Para os tres primeiros postos en cada categoría entregarase medalla no pódium 
correspondente, podendo a organización completar a entrega con trofeo e/ou 
diploma. As categorías que se unan por non acadar o mínimo recibirán o premio 
pola categoría resultante da unión. 
A participación no Campionato Galego de Skate Cross poderá ser requisito para 
optar á inscrición en competicións estatais da disciplina cando así o estableza a 
normativa federativa vixente ou a convocatoria correspondente. 
11.3 Campionato Galego de Pump Track 
O Campionato Galego de Pump Track desenvolverase conforme á normativa técnica 
vixente para esta disciplina e ás adaptacións que poidan recollerse na convocatoria 
específica da proba. 
O número mínimo de deportistas para convocar categoría será de 3 participantes. 
No caso de non acadar este mínimo, poderanse agrupar categorías ou desenvolver 
a competición de forma mixta, conforme ao criterio técnico do Comité e do Xuíz 
Principal. 
A convocatoria determinará o formato de cronometraxe, quendas, mangas válidas, 
proteccións obrigatorias, horarios de adestramento e criterios de clasificación. 
11.4 Campionato Galego de Roller Freestyle - Street 
O Campionato Galego de Roller Freestyle Street desenvolverase nunha proba específica, 
conforme á normativa técnica vixente para esta disciplina e ás adaptacións que poidan 
recollerse na convocatoria. 

O número mínimo de deportistas para convocar categoría será de 3 participantes. No caso 
de non acadar este mínimo, poderanse agrupar categorías ou desenvolver a competición 
de forma mixta, conforme ao criterio técnico do Comité e do Xuíz Principal. 

A convocatoria específica determinará o formato de competición, duración de roldas, 
adestramentos, proteccións obrigatorias, orde de saída, criterios de desempate e demais 
condicións técnicas aplicables. 

A participación no Campionato Galego poderá ser requisito para optar á inscrición en 
competicións estatais da disciplina cando así o estableza a normativa federativa vixente ou 
a convocatoria correspondente. 

Bases de competición Patinaxe Freestyle 2026/2027 
11.5 Campionato Galego de Roller Freestyle - Bowl 
O Campionato Galego de Roller Freestyle Bowl desenvolverase nunha proba 
específica, conforme á normativa técnica vixente para esta disciplina e ás 
adaptacións que poidan recollerse na convocatoria. 
O número mínimo de deportistas para convocar categoría será de 3 participantes. 
No caso de non acadar este mínimo, poderanse agrupar categorías ou desenvolver 
a competición de forma mixta, conforme ao criterio técnico do Comité e do Xuíz 
Principal. 
A convocatoria específica determinará o formato de competición, duración de roldas, 
adestramentos, proteccións obrigatorias, orde de saída, criterios de desempate e 
demais condicións técnicas aplicables. 
A participación no Campionato Galego poderá ser requisito para optar á inscrición 
en competicións estatais da disciplina cando así o estableza a normativa federativa 
vixente ou a convocatoria correspondente. 
11.6 Campionato Galego de Roller Freestyle - Vert 
O Campionato Galego de Roller Freestyle Vert desenvolverase nunha proba 
específica, conforme á normativa técnica vixente para esta disciplina e ás 
adaptacións que poidan recollerse na convocatoria. 
O número mínimo de deportistas para convocar categoría será de 3 participantes. 
No caso de non acadar este mínimo, poderanse agrupar categorías ou desenvolver 
a competición de forma mixta, conforme ao criterio técnico do Comité e do Xuíz 
Principal. 
A convocatoria específica determinará o formato de competición, duración de roldas, 
adestramentos, proteccións obrigatorias, orde de saída, criterios de desempate e 
demais condicións técnicas aplicables. 
A participación no Campionato Galego poderá ser requisito para optar á inscrición 
en competicións estatais da disciplina cando así o estableza a normativa federativa 
vixente ou a convocatoria correspondente. 

Bases de competición Patinaxe Freestyle 2026/2027 
11.7 Liga Galega de Patinaxe Freestyle 
A Liga Galega de Patinaxe Freestyle 2026/2027 regularase mediante bases 
específicas propias, nas que se definirán as categorías, composición de equipos, 
disciplinas convocadas, sistema de puntuación, calendario por xornadas, 
desempates, reclamacións, incomparecencias e criterios de clasificación final. 
A LGPF manterá o seu carácter prioritariamente colectivo e por equipos, sen 
prexuízo das adaptacións que poidan aprobarse para mellorar a participación, 
equilibrio competitivo, viabilidade horaria e coherencia técnica entre modalidades. 
As bases específicas poderán contemplar, se así se aproba tras o correspondente 
debate cos clubs, a separación entre unha Liga Galega de Inline Freestyle e unha 
Liga Galega de Freeskate/Roller Freestyle, así como unha clasificación 
complementaria de clubs que valore os resultados globais da tempada. 
En caso de manter formato por equipos, as bases específicas deberán garantir que 
o sistema de puntuación premie o rendemento colectivo e non a suma illada de 
resultados individuais, podendo establecer regras de participación mínima, rotación, 
composición de equipos, límite de resultados computables e criterios de 
penalización por equipos incompletos. 
As bases específicas da Liga deberán axustarse á vixencia da tempada escolar 
2026/2027, de maneira que os equipos, deportistas e clasificacións queden 
vinculados ao período comprendido entre o 1 de setembro de 2026 e o 31 de agosto 
de 2027. 
Os deportistas inscritos nun equipo non poderán cambiar a outro equipo do mesmo 
club ou doutro durante a mesma tempada, salvo que as bases específicas regulen 
expresamente unha xanela de incorporación ou subsanación compatible coa 
normativa federativa. 

11.7 Probas de nivel 
As probas de nivel poderán convocarse ao longo da tempada 2026/2027 segundo 
necesidades técnicas, número de deportistas solicitantes e dispoñibilidade de sedes. 
Poderán organizarse por zonas, modalidades ou bloques técnicos. 
Na modalidade de Inline Freestyle, procurarase convocar probas de nivel en Zona 
Norte e Zona Sur con antelación suficiente ao Campionato Galego de Inline 
Freestyle, de forma que os deportistas poidan cumprir os requisitos de participación 
antes do peche de inscrición do Campionato. 
A convocatoria de cada proba de nivel indicará modalidade, sede, data, horario, 
criterios de avaliación, requisitos técnicos, sistema de inscrición, xuíces ou 
avaliadores designados e procedemento de publicación de resultados. 
Os niveis acadados conservarán a súa validez nos termos establecidos pola 
normativa aplicable, salvo modificación expresa aprobada pola FGP ou pola RFEP. 
A superación das probas de nivel poderá ser requisito de participación nas 
competicións oficiais cando así se estableza nestas bases, nas bases específicas de 
cada modalidade ou na convocatoria correspondente. 
O Comité poderá revisar os requisitos técnicos das probas de nivel, especialmente 
en Slalom e Derrapes, tomando como referencia a normativa estatal e adaptándoa 
ao ámbito galego de forma progresiva e comunicada con antelación. 

 
12. Disposicións finais 
Estas bases terán carácter de borrador ata a súa aprobación polo órgano federativo competente. 

A súa vixencia, unha vez aprobadas, será a correspondente á tempada escolar 2026/2027: desde o 
1 de setembro de 2026 ata o 31 de agosto de 2027. 

Calquera referencia á tempada 2026 contida en documentos anteriores entenderase adaptada, para 
este borrador, á tempada 2026/2027 e ao novo ciclo federativo escolar. 

O Comité Galego de Patinaxe Freestyle poderá propoñer aclaracións, correccións técnicas ou 
anexos específicos cando sexan necesarios para garantir a correcta aplicación das bases, sempre 
dentro do marco normativo da FGP e da RFEP. 

Todo o non previsto nestas bases resolverase conforme á normativa federativa vixente e aos 
criterios que establezan os órganos competentes. 

